
KEMAMAN TERENGGANU DARUL IMAN


TAHNIAH & SYABAS KEPADA SEMUA GRADUAN

PERATURAN DAN SYARAT-SYARAT BAGI PARA GRADUAN

MENGHADIRI MAJLIS KONVOKESYEN

KOLEJ UNIVERSITI TATI (TATIUC) KALI KE 9 TAHUN 2015
1.0 PENDAFTARAN

1.1 Para graduan adalah dikehendaki mendaftar dan mengambil jubah pada (04 hingga 08 Oktober 2015) jam 9.00 pagi - 12.00 tgh dan 2.00 petang - 4.00 petang dan                  (9 Oktober 2015) jam 9.00 pagi - 12.00 tgh.di Bilik Jubah, Bangunan Canselori KOLEJ UNIVERSITI TATI (TATIUC).
1.2 Graduan adalah dikehendaki menunjukkan kad pengenalan, resit rasmi bayaran yuran konvokesyen (yang dikeluarkan oleh Jabatan Kewangan) dan slip “Tracer Study” yang boleh dicetak di http://graduan.mohe.gov.my kepada pegawai yang bertugas. Tanpa kad pengenalan, resit rasmi dan slip tersebut, graduan tidak dibenarkan mendaftar untuk menyertai majlis konvokesyen ini.

1.3 Pihak KOLEJ UNIVERSITI TATI (TATIUC)
1.4  berhak menahan atau melarang graduan yang tidak mendaftar daripada menyertai konvokesyen.

2.0 MAJLIS KONVOKESYEN

2.1 Majlis Konvokesyen KOLEJ UNIVERSITI TATI kali ke 9 Tahun 2015 akan diadakan pada tarikh 10 Oktober 2015  (Sabtu).
2.2 Pada hari konvokesyen, 10 Oktober 2015, para graduan dikehendaki melapor diri di Dewan Canselor, KOLEJ UNIVERSITI TATI (TATIUC) pada pukul 8.15 pagi lengkap dengan jubah konvokesyen mengikut kursus yang telah ditetapkan. (Sila patuhi arahan petugas konvokesyen KOLEJ UNIVERSITI TATI 2015).
2.3 Perarakan graduan ke dalam Dewan Canselor adalah pada pukul 9.15 pagi.

2.4 Graduan yang hadir lewat  TIDAK AKAN dibenarkan menyertai majlis konvokesyen. 

2.5 Semasa majlis sedang berlangsung graduan diminta menghormati majlis dan tidak membuat bising.

2.6 Graduan dilarang meninggalkan dewan semasa majlis konvokesyen sedang berjalan.

3.0 RAPTAI KONVOKESYEN

3.1 Raptai penuh konvokesyen akan diadakan pada hari Jumaat, 9 Oktober 2015 bertempat di Dewan Canselor, KOLEJ UNIVERSITI TATI (TATIUC).
3.2 Semua graduan hendaklah melapor diri di Dewan Canselor, KOLEJ UNIVERSITI TATI (TATIUC)  pada pukul 2.30 petang.  Raptai penuh bermula pada pukul 3.00 petang dan semua bakal graduan DIWAJIBKAN hadir.
3.3 Pakaian raptai bagi lelaki dan perempuan hendaklah kemas dan sesuai dengan majlis.  Graduan lelaki hendaklah berambut pendek.

3.4 Graduan DILARANG memakai seluar ‘jeans’ dan kemeja ‘T’ semasa raptai.

4.0 PENYERTAAN GRADUAN DAN BAYARAN

4.1 Penyertaan graduan ke majlis konvokesyen ini hendaklah dibuat dengan menggunakan Borang Pengesahan Kehadiran Konvokesyen (TATIUC HEA-G07) yang boleh dicetak di laman web www.tatiuc.edu.my (konvokesyen 2015) dan beserta bukti bayaran konvokesyen.

4.2 Bayaran konvokesyen (termasuk bayaran sewa jubah) adalah sebanyak RM250.00.
4.3 Bayaran penyertaan konvokesyen hendaklah dibuat di mana-mana cawangan Bank Islam  (M) Berhad atau CIMB Islamic Bank seluruh negara. Sila catatkan Nama, No. Matrik dan program pengajian graduan pada salinan Slip Wang Masuk/Deposit Tunai/Pindahan Tunai dan dibuat (satu) 1 salinan untuk diserahkan. Bayaran boleh dibuat melalui Slip Wang Masuk/Deposit Tunai/Pindahan Tunai di Bank Islam (M) Berhad. No Akaun : 13026010015593 atau CIMB Islamic Bank (No. Akaun : 8601716652). Graduan juga boleh membayar bayaran konvokesyen di Jabatan Kewangan TATIUC semasa mengambil jubah.
4.4 Borang Pengesahan Kehadiran Konvokesyen KOLEJ UNIVERSITI TATI Tahun 2015 hendaklah dihantar ke Jabatan Hal Ehwal Akademik sebelum atau pada                              4 Oktober 2015 (Ahad).
5.0 IBU BAPA/TETAMU & KAD KEBENARAN MASUK DEWAN

5.1 Setiap graduan akan diserahkan satu (1) keping kad masuk untuk dua (2) orang tetamu.  Kad jemputan kepada dua (2) orang tetamu ini akan diserahkan semasa graduan mengambil jubah konvokesyen.
5.2 Tetamu yang tidak membawa kad ini tidak akan dibenarkan masuk.

5.3 Graduan diminta memaklumkan kepada tetamu agar berpakaian kemas dan tertib bersesuaian untuk majlis konvokesyen ini.

5.4 Seseorang tetamu mestilah berumur tidak kurang dari dua belas (12) tahun.  Tetamu yang berumur di bawah umur dua belas (12) tahun tidak dibenarkan masuk ke dewan.

5.5 Tetamu adalah diminta supaya mengambil tempat duduk masing-masing sebelum pukul 8.30 pagi.
5.6 Semasa majlis sedang berlangsung tetamu diminta menghormati majlis dengan tidak membuat bising.

5.7 Tetamu dilarang meninggalkan dewan semasa majlis konvokesyen sedang berjalan.

5.8 Graduan hendaklah memaklumkan peraturan ini kepada ibu bapa/tetamu.

5.9 Tetamu adalah DILARANG mengambil gambar semasa Majlis Konvokesyen sedang berjalan. 

6.0 PELEKAT KENDERAAN

6.1 Setiap graduan akan menerima satu (1) keping pelekat kenderaan yang akan diserahkan kepada graduan semasa mengambil jubah konvokesyen.

6.2 Graduan dikehendaki melekatkan pelekat kenderaan tersebut di cermin hadapan kenderaan semasa hari raptai dan majlis konvokesyen.

7.0 PAKAIAN KONVOKESYEN

7.1
Pakaian Graduan Lelaki

7.1.1 Graduan dimestikan memakai ‘Lounge Suit’, kemeja lengan panjang, seluar panjang berwarna gelap dan bertali leher atau pakaian kebangsaan (bersampin) serta kasut berwarna hitam.

7.1.2 Jubah konvokesyen KOLEJ UNIVERSITI TATI akan disediakan oleh pihak KOLEJ UNIVERSITI TATI (TATIUC).

7.1.3 Graduan tidak dibenarkan memakai tali bow (Bow Tie).
7.2 Rupa Diri (Graduan Lelaki)

Graduan lelaki hendaklah berambut pendek dan kemas serta tidak mencecah kolar baju.  Graduan yang berambut panjang akan DILARANG menyertai majlis konvokesyen.

7.3 Pakaian Graduan Wanita

7.3.1 Pakaian graduan wanita ialah pakaian baju kurung ATAU pakaian labuh warna bebas.  Kadar labuh ialah sehingga ke bahagian buku lali (ankle). Pakaian itu juga hendaklah berlengan panjang hingga ke pergelanggan tangan dan tanpa belah di bahagian kaki.  Pakaian daripada kain jenis jarang adalah dilarang. Baju tersebut hendaklah tertutup hingga ke pangkal leher di bahagian hadapan dan belakang. Graduan wanita bertudung hendaklah memakai tudung berwarna putih. (Pakaian berbentuk seluar adalah tidak dibenarkan kecuali pakaian kebangsaan  masyarakat Punjabi). Graduan yang tidak mematuhi syarat ini akan DILARANG daripada menyertai majlis konvokesyen.
7.3.2 Jubah konvokesyen KOLEJ UNIVERSITI TATI akan disediakan oleh pihak KOLEJ UNIVERSITI TATI (TATIUC).

7.3.3 Bagi tujuan keselamatan dan tujuan-tujuan tertentu yang lain, graduan wanita tidak dibenarkan memakai pakaian yang menutup muka.
8.0 PERATURAN PENYEWAAN JUBAH KONVOKESYEN

8.1 Kaedah Peminjaman Jubah Konvokesyen.
8.1.1 Resit akuan pembayaran (salinan graduan) hendaklah dikemukakan semasa meminjam jubah konvokesyen.

8.1.2 Graduan diminta menguruskan peminjaman jubah konvokesyen pada hari yang telah ditetapkan iaitu pada 4 hingga 8 Oktober 2015 (9.00 pagi – 12.30 tgh dan 2.00 petang - 4.00 petang ) dan pada 9 Oktober 2015 (9.00 pagi – 12.00 tgh).
8.1.3 Graduan boleh mewakilkan kepada sesiapa dalam urusan pengambilan jubah konvokesyen dengan menggunakan surat wakil (TATIUC HEA-G08) yang boleh dicetak di http://www.tatiuc.edu.my. (Borang ini hendaklah diserahkan kepada wakil tersebut).
8.2 Tempoh Pemulangan Jubah Konvokesyen.

8.2.1 Graduan adalah digalakkan untuk memulangkan Jubah Konvokesyen selepas Majlis Konvokesyen TATIUC berakhir (10 Oktober 2015) atau dalam tempoh dari 10 hingga 15 Oktober 2015.
8.3 Tindakan Kelewatan Pemulangan Jubah Konvokesyen

8.3.1 Kegagalan memulangkan jubah konvokesyen boleh menyebabkan Ijazah/Diploma/Transkrip Akademik graduan akan ditahan dan;

8.3.2 Para graduan akan dikenakan denda sebanyak RM10.00 (Ringgit Malaysia: Sepuluh Sahaja) sehari (hari bekerja) sekiranya graduan gagal memulangkan pakaian tersebut dalam tempoh masa yang diberikan sehinggalah penyerahan dibuat.   Sila pastikan setiap urusan pemulangan, peminjaman dan pembayaran hendaklah disertakan resit.

8.4
Kehilangan / Kerosakan Jubah Konvokesyen.
Jubah yang rosak atau hilang akan dikenakan bayaran gantirugi mengikut kadar seperti berikut:-

	KURSUS
	JUBAH
	HUNTER CAP
	‘HOODS’
	*JUMLAH

	IJAZAH/DIPLOMA
	RM420.00
	RM80.00
	RM80.00
	RM580.00



*  Bayaran denda adalah tertakluk kepada pindaan

9.0 GAMBAR KONVOKESYEN

9.1 Pihak KOLEJ UNIVERSITI TATI ada menyediakan perkhidmatan jurufoto bagi mengambil gambar graduan menerima diploma semasa majlis konvokesyen sedang berlangsung di dalam Dewan Canselor, KOLEJ UNIVERSITI TATI (TATIUC).
9.2 Semasa majlis sedang berlangsung di Dewan Canselor, KOLEJ UNIVERSITI TATI (TATIUC), graduan dan juga tetamu yang lain adalah DILARANG mengambil gambar.  Graduan hendaklah memaklumkan perkara ini kepada ibu bapa/tetamu graduan.

9.3 Pakej gambar adalah seperti berikut:-

i) 1 keping gambar penuh 8R
ii) 1 keping gambar penuh 11R
iii) Sekeping CD-Gambar Konvokesyen
10.0 BARANG-BARANG PERSENDIRIAN

Graduan adalah dinasihatkan supaya tidak membawa masuk barang-barang persendirian seperti beg, kamera, telefon bimbit, alat keluli (pager) atau sebagainya ke dalam Dewan Canselor, KOLEJ UNIVERSITI TATI (TATIUC) pada hari konvokesyen.

11.0 GRADUAN YANG KURANG UPAYA

Graduan kurang upaya (cacat atau kemalangan) yang memerlukan bantuan atau pembantu diminta memaklumkan kepada pihak KOLEJ UNIVERSITI TATI (TATIUC) semasa mengemukakan Borang Pengesahan Kehadiran Konvokesyen atau memaklumkan kepada staf bertugas semasa hari raptai.

12.0 KUASA KOLEJ UNIVERSITI TATI
Graduan yang tidak mematuhi syarat dan peraturan yang dinyatakan di atas boleh dilarang daripada menyertai majlis konvokesyen ini.

13.0 PENGAMBILAN IJAZAH/DIPLOMA/SIJIL/TRANSKRIP AKADEMIK
13.1 Para graduan yang tidak terikat dengan penahanan Ijazah/Diploma/Transkrip Akademik boleh mengambil Ijazah/Diploma/Transkrip Akademik masing-masing dua (2) minggu selepas Majlis Konvokesyen di Jabatan Hal Ehwal Akademik KOLEJ UNIVERSITI TATI (TATIUC). Semua graduan hendaklah memulangkan jubah konvokesyen terlebih dahulu dan mengemukakan slip pengesahan pemulangan jubah konvokesyen semasa mengambil Ijazah/Diploma/Transkrip Akademik.

13.2 Graduan boleh juga mendapatkan diploma secara pos dengan menggunakan borang             (TATIUC HEA-G09) yang boleh dicetak di www.tatiuc.edu.my dan segala kos penghantaran ditanggung oleh graduan.  Bayaran penghantaran dan kos sampul surat khas yang disediakan adalah sebanyak RM10.00.  Bayaran hendaklah dibuat dalam bentuk Slip Wang Masuk/Deposit Tunai/Pindahan Tunai/Wang Pos/Kiriman Wang atas nama ‘TATI UNIVERSITY COLLEGE SDN BHD’.
13.3 Graduan yang ingin mewakilkan orang lain untuk mengambil Ijazah/Diploma/Transkrip Akademik bagi pihaknya dikehendaki mengemukakan surat kebenaran wakil atau menggunakan borang (TATIUC HEA-G10) yang boleh dicetak di www.tatiuc.edu.my berserta salinan kad pengenalan graduan.  Borang ini hendaklah diserahkan kepada wakil yang akan mengambil Ijazah/Diploma/Sijil/Transkrip Akademik tersebut.

13.4 Ijazah/Diploma/Transkrip Akademik yang tidak dituntut akan terus disimpan oleh pihak KOLEJ UNIVERSITI TATI (TATIUC). Walaubagaimanapun, pihak KOLEJ UNIVERSITI TATI (TATIUC) tidak akan bertanggungjawab jika berlaku kerosakan/kehilangan dan sebagainya ke atas Ijazah/Diploma/Transkrip Akademik tersebut.

14.0 PENAHANAN DIPLOMA/TRANSKRIP AKADEMIK
Graduan yang masih berhutang dengan pihak KOLEJ UNIVERSITI TATI (TATIUC) atau belum memulangkan buku perpustakaan atau barang-barang lain yang dipinjam dari mana-mana fakulti/jabatan/perpustakaan di KOLEJ UNIVERSITI TATI (TATIUC), diingatkan supaya menyelesaikan urusan dengan pihak berkenaan dengan segera. Sekiranya bayaran atau penyerahan sudah dibuat, sila bawa resit bayaran atau bukti serahan. Kegagalan berbuat demikian akan menyebabkan diploma dan transkrip graduan akan ditahan.

15.0 HAL-HAL LAIN

15.1 Sila bawa bersama panduan ini semasa menghadiri raptai dan Majlis Konvokesyen.

15.2 Sebarang kemusykilan mengenai majlis konvokesyen, sila hubungi Jabatan Hal Ehwal Akademik KOLEJ UNIVERSITI TATI (TATIUC) di talian 09-8601052/09-8601053/       09-8601054/09-8601055/09-8601058.

